99. Fuq Qabri

Meta mmut jien ma rrid lil hadd fuq gabri
minbarra lilek; le, ma rridx kuruni,

ghax naf li hafna nies li jibghatuhom
aktarx go galbhom kienu jobghoduni;

Irrid salib; ghax Alla jhobb is-safa

irrid demgha minn ghajnejk 1i jkun fiha
is-safa ta’ mhabbitna, kif qatra ilma
bil-melh tas-sebghat ibhra tkun mimlija.

U jalla dik id-demgha tnissel sigra
tac-Cipress gholja bhal piramda kbira,
11 bi hduritha sewda kollha vistu
tad-diqa ta’ go qalbek tkun tifsira!



